2020 წლის 1 სექტემბრიდან:

1. საყოველთაო ჯანმრთელობის დაცვის სახემწიფო პროგრამის ონკოლოგიურ პაციენტთა მკურნალობის კომპონენტის წლიური ლიმიტი იზრდება 8000 ლარით. კერძოდ:

· საბაზისო პაკეტის მოსარგებლეებისთვის - ნაცვლად 12 000 ლარისა, ლიმიტი ხდება 20 000 ლარი:

· საქართველოს მოქალაქეობის დამადასტურებელი დოკუმენტის, პირადობის ნეიტრალური მოწმობის, ნეიტრალური სამგზავრო დოკუმენტის მქონე პირები; ასევე საქართველოში სტატუსის მქონე მოქალაქეობის არმქონე პირები, საქართველოში თავშესაფრის მაძიებელი პირები, ლტოლვილის ან ჰუმანიტარული სტატუსის მქონე პირები - ყოვლეთვიური, წლიური შემოსავლების შესაბამისად;
· 6-18 წლამდე ასაკის პირები;
· ოჯახები, რომლებიც რეგისტრირებული არიან „სოციალურად დაუცველი ოჯახების მონაცემთა ერთიან ბაზაში“,  მათთვის  მინიჭებული  სარეიტინგო  ქულა  მერყეობს 70 000-დან-100 000მდე.

· მიზნობრივი პაკეტის მოსარგებლეებისთვის - ნაცვლად 12 000 ლარისა, ლიმიტი ხდება 20 000 ლარი:

· ოჯახები, რომლებიც რეგისტრირებული არიან „სოციალურად დაუცველი ოჯახების მონაცემთა ერთიან ბაზაში“ და მათთვის  მინიჭებული  სარეიტინგო  ქულა  არ აღემატება 70 000-ს;
· 2008 წლის 6 აგვისტოდან საქართველოზე რუსეთის ფედერაციის შეიარაღებული თავდასხმის შედეგად საქართველოს ოკუპირებული ტერიტორიებიდან იძულებით გადაადგილებულ პირთა – დევნილთა ოჯახები, რომლებიც განსახლებულ იქნენ სახელმწიფოს ან სხვა იურიდიული პირების მიერ შესყიდულ, რეაბილიტირებულ ან ახლად აშენებულ საცხოვრებელ ადგილებში; 
· სააღმზრდელო საქმიანობის განმახორციელებელი დაწესებულებების, დედათა და ბავშვთა თავშესაფრებისა  და სათემო ორგანიზაციების ბენეფიციარები;
· ბავშვთა სააღმზრდელო დაწესებულებებში, ხანდაზმულთა და შშმ პირთა პანსიონატებში მცხოვრები ბენეფიციარები; დასაქმებული უფროსი აღმზრდელები და აღმზრდელები;
· რეინტეგრაციაში ან მინდობით აღზრდაში მყოფი ბავშვები, რომელთა გამოც ოჯახები იღებენ რეინტეგრაციის შემწეობას ან შვილობილად აყვანის (მინდობით აღზრდის) ანაზღაურებას;
· სახალხო არტისტები, სახალხო მხატვრები და რუსთაველის პრემიის ლაურეატები;
· პედაგოგები;

· ასაკობრივი პაკეტის მოსარგებლეებისთვის - ნაცვლად 15 000 ლარისა, ლიმიტი ხდება 23 000 ლარი:

· 0-5 წლის (ჩათვლით) ასაკის პირები. 
· საპენსიო ასაკის პირები 
· სტუდენტები: 
· შშმ  ბავშვები;
· მკვეთრად გამოხატული შშმ პირები;

· ვეტერანთა პაკეტის მოსარგებლეებისთვის - ნაცვლად 12 000 ლარისა, ლიმიტი ხდება 20 000 ლარი
· ჯანმრთელობის დაზღვევის არმქონე ვეტერანები.


2. ქიმიო, ჰორმონო და სხივურ თერაპიას ემატება ძვირადღირებული სიმსივნის საწინააღმდეგო მედიკამენტების სამი ჯგუფი: მონოკლონური ანტისხეულები, პროტეინ-კინაზას ინჰიბიტორები და ბისფოსფონატები. მედიკამენტების ნუსხა დამტკიცდა მინისტრის ბრძანებით (იხ.დანართი)
ეს მედიკამენტები დღემდე სახელმწიფო პროგრამების ფარგლებში გათვალისწინებული არ ყოფილა. მათი დიდი ნაწილის დაფინანსება გასულ წლებში ხორციელდებოდა  ინდივიდუალურად, რეფერალური მომსახურების სახელმწიფო პროგრამის და სხვადასხვა მუნიციპალური ბიუჯეტებიდან მედიკამენტების საბაზრო ფასის მიხედვით ნაწილობრივ.

3. ერთიანი სატარიფო სქემის დანერგვამდე, დროებითი გადაწყვეტის სახით, პაკეტების შესაბამისად პაციენტის თანაგადახდის წილის (20%, 10%) დაფარვა განხორციელდება რეფერალური მომსახურების სახელმწიფო პროგრამის ფარგლებში. ამდენად, ბენეფიციარი აღნიშნულ სერვისს მიიღებს დამატებითი გადასახადის გარეშე.

